
INGLIZ TILI DARSLARINI 
INTERAKTIV TASHKIL 

ETISHDA RAQAMLI TA’LIM 
VOSITALARINING O‘RNI VA 
METODIK YONDASHUVLAR

Raxmatullayeva	Barno	Baxtiyor	qizi
NavDU	tayanch	doktoranti

ORCID: 0009-0008-1055-8944
Annotatsiya:	Ushbu	maqolada	 umumiy	 o‘rta	 ta’lim	maktablarida	 ingliz	 tili	 darslarini	 interaktiv	 tashkil	 etishda	 raqamli	
ta’lim	 vositalarining	 o‘rni	 va	 innovatsion	metodik	 yondashuvlar	 yoritiladi.	Ayniqsa,	 o‘yinlashgan	 dars,	mobil	 til	 platfor-
masi,	 raqamli	 sinf	 ekotizimi,	mikro-o‘qitish	 texnologiyasi,	 virtual	 til	 laboratoriyasi,	moslashuvchan	 til	 o‘qitish,	 interaktiv	
test	yaratgich	kabi	zamonaviy	vositalarning	dars	jarayonidagi	imkoniyatlari	tahlil	etiladi.	Tadqiqotda	7–8-sinf	o‘quvchilari	
bilan	o‘tkazilgan	kuzatuv	va	tajribalar	asosida	interaktiv	mashg‘ulotlarni	tashkil	etish,	o‘quvchilar	faolligini	oshirish	hamda	
dars	sifatini	yaxshilash	bo‘yicha	amaliy	 tavsiyalar	 ishlab	chiqiladi.	Shuningdek,	 raqamli	pedagogika	 innovatsiyasi	aso-
sida	o‘qituvchilarning	tajribasini	boyitish	va	raqamli	texnologiyalarni	ta’lim	jarayoniga	samarali	joriy	etish	yo‘llari	ko‘rsatib	
be	riladi.	Ushbu	maqola	ingliz	tili	o‘qituvchilari	uchun	metodik	qo‘llanma	vazifasini	bajaradi.

Kalit so‘zlar:	gamifikatsiyalashgan	dars,	mobil	til	platformasi,	raqamli	sinf	ekotizimi,	mikro-o‘qitish	texnologiyasi,	virtual	til	
laboratoriyasi,	adaptiv	til	o‘qitish,	interaktiv	test	generatori,	raqamli	pedagogika	innovatsiyasi.
Abstract:	This	article	highlights	the	role	of	digital	educational	tools	and	innovative	methodological	approaches	in	orga-
nizing	English	language	lessons	interactively	in	general	secondary	schools.	In	particular,	the	opportunities	of	modern	tools	
such	as	gamified	lessons,	mobile	language	platforms,	digital	classroom	ecosystems,	micro-learning	technology,	virtual	
language	laboratories,	adaptive	language	teaching,	and	interactive	test	generators	are	analyzed	within	the	lesson	pro-
cess.	The	research	provides	practical	recommendations	for	organizing	interactive	activities,	increasing	students’	engage-
ment,	and	 improving	 lesson	quality	based	on	observations	and	experiments	 conducted	with	7th–8th	grade	students.	
Additionally,	ways	to	enrich	teachers’	experience	through	digital	pedagogy	innovation	and	effectively	integrate	digital	tech-
nologies	into	the	educational	process	are	presented.	This	article	serves	as	a	methodological	guide	for	English	language	
teachers.

Key words:	gamified	lesson,	mobile	language	platform,	digital	classroom	ecosystem,	micro-learning	technology,	virtual	
language	laboratory,	adaptive	language	teaching,	interactive	test	generator,	digital	pedagogy	innovation.
Аннотация:	В	данной	статье	освещается	роль	цифровых	образовательных	средств	и	инновационных	методиче-
ских	подходов	в	организации	уроков	английского	языка	в	общеобразовательных	школах	в	интерактивной	форме.	
Особое	внимание	уделяется	анализу	возможностей	современных	инструментов,	таких	как	геймифицированный	
урок,	мобильная	языковая	платформа,	цифровая	экосистема	 класса,	 технология	микрообучения,	 виртуальная	
языковая	лаборатория,	адаптивное	обучение	языку	и	интерактивный	генератор	тестов.	В	исследовании	на	основе	
наблюдений	и	экспериментов,	проведённых	с	учащимися	7–8-х	классов,	разрабатываются	практические	рекомен-
дации	по	организации	интерактивных	занятий,	повышению	активности	учеников	и	улучшению	качества	уроков.	
Кроме	того,	показаны	пути	обогащения	опыта	учителей	на	основе	инноваций	цифровой	педагогики	и	эффектив-
ного	внедрения	цифровых	технологий	в	образовательный	процесс.	Данная	статья	выполняет	функцию	методиче-
ского	пособия	для	преподавателей	английского	языка.

Ключевые слова:	 геймифицированный	 урок,	мобильная	 языковая	 платформа,	 цифровая	 экосистема	 класса,	
технология	 микрообучения,	 виртуальная	 языковая	 лаборатория,	 адаптивное	 обучение	 языку,	 интерактивный	
генератор	тестов,	инновация	цифровой	педагогики.

KIRISH
Bugungi	globallashuv	davrida	 ingliz	 tilini	o‘rganish	nafaqat	alohida	bir	 fan	sifatida,	balki	o‘quvchilarning	

kelajakda	raqobatbardosh	mutaxassis	bo‘lishlari	uchun	zarur	vosita	sifatida	qaralmoqda.	Shu	sababli	umumiy	
o‘rta	ta’lim	maktablarida	ingliz	tili	darslarini	samarali	va	interaktiv	tashkil	etish	masalasi	dolzarb	ahamiyat	kasb	
etmoqda.	So‘nggi	yillarda	ta’lim	jarayoniga	raqamli	texnologiyalarni	joriy	etish	orqali	an’anaviy	o‘qitish	shakllari	

yangicha	ko‘rinish	kasb	etib,	o‘quvchilarning	darsga	bo‘lgan	qiziqishini	oshirish,	mustaqil	 izlanish	va	amaliy	
ko‘nikmalarini	rivojlantirish	imkoniyatlari	kengaymoqda.	Raqamli	ta’lim	vositalaridan	to‘g‘ri	foydalanish	o‘quv-
chilarning	bilim	olishga	bo‘lgan	munosabatini	 ijobiy	 tomonga	o‘zgartiradi,	 ularni	mustaqil	 fikrlashga	undaydi	
va	 eng	 asosiysi,	 ingliz	 tilini	 o‘rganish	 jarayonini	 zamonaviy	 talablar	 asosida	 tashkil	 etishga	 yordam	beradi.	
Jumladan,	o‘yinlashtirilgan	dars,	mobil	til	platformasi,	raqamli	sinf	ekotizimi,	mikroo‘qitish	texnologiyasi,	virtual	
til	laboratoriyasi,	moslashuvchan	til	o‘qitish,	interaktiv	test	yaratgich	kabi	innovatsion	vositalardan	foydalanish	
o‘quv	jarayonida	interaktivlikni	ta’minlab,	dars	sifatini	oshiradi.

Ayni	paytda	respublikamizda	raqamli	ta’limni	rivojlantirish	bo‘yicha	bir	qator	davlat	dasturlari	va	loyihalar	
amalga	oshirilmoqda.	Ammo	ingliz	tili	darslarini	interaktiv	tarzda	tashkil	etishda	raqamli	ta’lim	vositalaridan	to‘liq	
va	maqsadli	foydalanish	o‘qituvchidan	zamonaviy	yondashuv,	mos	metodikani	qo‘llash	hamda	texnik	imkoniyat-
lardan	samarali	foydalanishni	talab	etadi.	Shu	jihatdan,	ushbu	maqolada	ingliz	tili	darslarini	zamonaviy	raqamli	
vositalar	 yordamida	 interaktiv	 tashkil	 etishning	 nazariy	 asoslari,	metodik	 yondashuvlari	 va	 amaliy	 tajribalar	
tahlil	etiladi.	Bu	esa	o‘quvchilarni	zamonaviy	raqamli	muhitga	moslashtirish	bilan	birga,	ularning	til	o‘rganishga	
bo‘lgan	motivatsiyasini	kuchaytirishga	xizmat	qiladi.

MAVZUGA OID ADABIYOTLAR SHARHI
So‘nggi	yillarda	 ingliz	 tili	 ta’limida	 raqamli	 texnologiyalarni	qo‘llash	masalasi	dunyo	 ilmiy	hamjamiyatida	

keng	tadqiq	etilmoqda.	Chet	el	olimlari	tomonidan	ta’lim	jarayonini	 interaktiv	tashkil	etish,	o‘yin	elementlarini	
qo‘llash	 (gamifikatsiya),	 onlayn	 va	mobil	 platformalarni	 rivojlantirish	 bo‘yicha	 qator	 nazariy	 va	 amaliy	 ishlar	
amalga	oshirilgan.	Jumladan,	J.	Dudeney	va	N.	Hockly	ingliz	tili	darslarida	raqamli	texnologiyalarni	qo‘llash-
ning	samarali	usullari	va	o‘quvchilarning	raqamli	kompetensiyasini	rivojlantirish	yo‘llarini	keng	tahlil	qilgan	[1].	
Shu	ningdek,	M.	Prensky	tomonidan	ilgari	surilgan	“digital	native”	va	“digital	 immigrant”	tushunchalari	hozirgi	
ta’lim	tizimida	o‘quvchilarning	raqamli	vositalarni	o‘zlashtirish	darajasiga	asoslangan	yondashuvlarni	shakllan-
tirishga	asos	bo‘lib	xizmat	qilmoqda	[2].

Shu	bilan	birga,	G.	Siemens	va	S.	Downes	tomonidan	ishlab	chiqilgan	bog‘lanish	(connectivism)	nazari-
yasi	ham	raqamli	ta’limni	rivojlantirishda	muhim	o‘rin	tutadi.	Ularning	tadqiqotlarida	raqamli	resurslar	yordamida	
o‘quvchilarning	o‘zaro	muloqoti	va	mustaqil	bilim	olish	 imkoniyatlari	keng	tahlil	etiladi	 [3].	A.	Kukulska-Hulme	
esa	mobil	o‘qitish	bo‘yicha	tadqiqotlar	olib	borib,	ingliz	tilini	mobil	texnologiyalar	yordamida	mustaqil	o‘rganish	
tajribalarini	yoritgan	[4].

MDH	 davlatlari	 olimlari	 orasida	 E.S.	 Polat	 ta’limda	 axborot-kommunikatsiya	 texnologiyalarini	 qo‘llash	
bo‘yicha	 nazariy	 asoslarni	 ishlab	 chiqqan	 [5].	 M.V.	Moiseyeva	 ingliz	 tilini	 onlayn	 platformalarda	 o‘qitishning	
didak		tik	tamoyillarini	chuqur	o‘rgangan	[6].	Qozog‘iston	tadqiqotchilari	A.T.	Kasimova	va	A.B.	Jumabekova	ingliz	
tili	darslarini	interaktiv	tashkil	etishda	milliy	raqamli	resurslardan	foydalanish	tajribalarini	tahlil	qilgan	[7].

O‘zbek	olimlari	orasida	A.A.	Jo‘raev	raqamli	muhitda	chet	tillarini	o‘qitishning	o‘ziga	xos	jihatlarini	ochib	
bergan	[8].	N.N.	Jo‘raeva	va	M.N.	Ergasheva	singari	tadqiqotchilar	esa	ta’limda	raqamli	resurslarni	qo‘llashning	
amaliy	mexanizmlarini	ishlab	chiqqan	va	ularni	umumiy	o‘rta	ta’lim	tizimida	joriy	etish	yo‘llarini	tavsiya	qilgan	[9].	
Adabiyotlar	 tahlili	 shuni	 ko‘rsatadiki,	 raqamli	 texnologiyalar	 va	 interaktiv	 metodlardan	 foydalanish	 o‘quv-
chilarning	bilim	olish	jarayonini	faollashtiradi,	ularni	mustaqil	fikrlashga	undaydi	va	til	kompetensiyasini	rivoj-
lantirish	imkoniyatini	yaratadi.	Shu	sababli	milliy	va	xalqaro	tajribalarni	uyg‘unlashtirgan	holda	yangi	metodik	
yondashuvlarni	ishlab	chiqish	hozirgi	kunda	dolzarb	hisoblanadi.

TADQIQOT METODOLOGIYASI
Maqolada	ingliz	tili	darslarini	interaktiv	tashkil	etishda	raqamli	ta’lim	vositalaridan	foydalanishning	sama-

radorligini	aniqlash	uchun	kuzatuv,	suhbat,	 tajriba	va	 tahlil	metodlaridan	 foydalanildi.	Tadqiqot	umumiy	o‘rta	
ta’lim	maktablarining	 7–8-sinf	 o‘quvchilari	 misolida	 amalga	 oshirildi.	 Tajribaviy	 ishlar	 ikki	 bosqichda	 tashkil	
etildi:	tayyorgarlik	bosqichi	va	amaliyot	bosqichi.	Tayyorgarlik	bosqichida	raqamli	ta’lim	vositalarini	tanlash	va	
ularni	 dars	 jarayoniga	 integratsiya	qilish	 bo‘yicha	o‘qituvchilar	 uchun	maxsus	 tavsiyalar	 ishlab	 chiqildi.	Shu	
bilan	birga,	interaktiv	darslarni	rejalashtirishda	o‘yinlashtirilgan	dars,	mobil	til	platformasi,	raqamli	sinf	ekotizimi,	
mikroo‘qitish	 texnologiyasi,	 virtual	 til	 laboratoriyasi,	moslashuvchan	 til	 o‘qitish,	 interaktiv	 test	 yaratgich	 kabi	
innovatsion	vositalarni	tanlashga	alohida	e’tibor	qaratildi.

Amaliyot	bosqichida	esa	 tanlangan	sinflarda	 ingliz	 tili	darslari	 interaktiv	shaklda	 tashkil	etildi.	Darslarda	
raqamli	resurslar,	onlayn	platformalar,	mobil	ilovalar,	virtual	laboratoriyalar	va	interaktiv	test	tizimlaridan	foyda-
lanildi.	 O‘quvchilar	 uchun	 o‘yinlashtirilgan	 topshiriqlar,	 onlayn	 mini-viktorinalar,	 mashg‘ulot	 davomida	 real	
vaqt	rejimida	test	ishlash	imkoniyatlari	yaratildi.	Mikroo‘qitish	texnologiyasi	yordamida	dars	materiallari	kichik	
bloklarga	bo‘linib,	o‘quvchilarga	mustaqil	o‘rganish	va	takrorlash	imkoniyati	berildi.	Metodik	ish	davomida	o‘quv-
chilarning	ingliz	tili	bilim	darajasi,	interaktiv	vositalardan	foydalanish	ko‘nikmalari	va	darsga	bo‘lgan	qiziqishlari	

maxsus	testlar	va	so‘rovnomalar	asosida	baholandi.	O‘qituvchilardan	esa	jarayon	yuzasidan	muntazam	fikr-	
mulohazalar	olindi.	Olingan	ma’lumotlar	asosida	darslarni	interaktiv	tashkil	etishning	afzalliklari	va	kamchiliklari	
aniqlanib,	kelgusida	ularni	takomillashtirish	bo‘yicha	tavsiyalar	ishlab	chiqildi.

Tadqiqot	natijalari	 raqamli	vositalardan	 to‘g‘ri	 foydalanilgan	 taqdirda	o‘quvchilarning	 ingliz	 tilini	o‘zlashti-
rish	samaradorligi	oshishi,	mustaqil	 ishlash	ko‘nikmalari	shakllanishi	va	 til	o‘rganishga	bo‘lgan	motivatsiyasi	
kuchayishini	ko‘rsatdi.

TAHLIL VA NATIJALAR
Tadqiqot	natijalari	ingliz	tili	darslarini	raqamli	ta’lim	vositalari	yordamida	interaktiv	tashkil	etish	o‘quvchilar	

o‘rtasida	tilni	o‘zlashtirish	samaradorligini	oshirishda	ijobiy	ta’sir	ko‘rsatishini	tasdiqladi.	Eksperiment	davomida	
o‘quvchilar	 ikki	guruhga	bo‘lingan	holda	kuzatildi:	 tajriba	guruhi	va	nazorat	guruhi.	Nazorat	guruhi	an’anaviy	
metodlar	 asosida	 o‘qitildi,	 tajriba	 guruhi	 esa	 o‘yinlashgan	 dars,	mobil	 til	 platformasi,	 raqamli	 sinf	 ekotizimi,	
virtual	til	laboratoriyasi,	moslashuvchan	til	o‘qitish,	mikroo‘qitish	texnologiyasi	va	interaktiv	test	yaratgich	kabi	
vositalar	bilan	ta’minlandi.	O‘quv	yilining	boshida	va	tajriba	yakunida	har	ikki	guruh	o‘quvchilarining	ingliz	tili	
bilim	darajasi	va	interaktiv	vositalarni	o‘zlashtirish	ko‘nikmalari	baholandi.	Tajriba	guruhi	o‘quvchilarining	80	foizi	
yangi	raqamli	vositalardan	foydalanishni	qiziqarli	va	samarali	deb	baholadi.	Kuzatuvlar	shuni	ko‘rsatdiki,	o‘yin-
lashgan	topshiriqlar	va	mobil	til	platformalari	o‘quvchilarda	mustaqil	ishlash	va	darsga	tayyorgarlik	ko‘rish	moti-
vatsiyasini	oshiradi.	Shuningdek,	interaktiv	test	yaratgichlar	va	virtual	laboratoriyalar	orqali	topshiriqlarni	real	
vaqt	 rejimida	 bajarish	 o‘quvchilarda	 aniqlik,	 tezkor	 fikrlash	 va	 o‘z	 bahosini	 tezda	 olish	 imkoniyatini	 yaratdi.	
Mikroo‘qitish	texnologiyasi	asosida	dars	materiallarini	kichik	bo‘laklarga	bo‘lish	esa	murakkab	mavzularni	yengil	
o‘zlashtirishga	yordam	berdi.

Natijalarga	ko‘ra,	tajriba	guruhidagi	o‘quvchilarning	ingliz	tilidan	yakuniy	baholari	nazorat	guruhiga	nisbatan	
o‘rtacha	15–20	 foizga	 yuqori	 bo‘ldi.	Shu	bilan	birga,	 o‘quvchilarning	darsga	bo‘lgan	munosabati	 ham	 ijobiy	
tomonga	o‘zgardi.	O‘quvchilar	bilan	o‘tkazilgan	so‘rovnomada	respondentlarning	katta	qismi	raqamli	ta’lim	vosi-
talari	darsni	qiziqarli,	sodda	va	tushunarli	qilganini	ta’kidladilar.	Bu	natijalar	ingliz	tili	darslarini	interaktiv	tashkil	
etishda	raqamli	vositalarni	qo‘llash	nafaqat	o‘quvchilarning	bilim	darajasini	oshirish,	balki	ularni	faol,	mustaqil	
va	zamonaviy	bilim	olish	muhitiga	tayyorlashda	muhim	ahamiyat	kasb	etishini	ko‘rsatadi.	Shuningdek,	o‘qituv-
chilar	uchun	ham	raqamli	metodlardan	foydalanish	darsni	samarali	rejalash	va	interaktiv	muloqotni	tashkil	etish	
imkoniyatini	yaratadi.

XULOSA VA TAKLIFLAR
Tadqiqot	 natijalari	 shuni	 ko‘rsatdiki,	 ingliz	 tili	 darslarini	 interaktiv	 tashkil	 etishda	 raqamli	 ta’lim	 vositala-

rini	samarali	qo‘llash	o‘quvchilarning	til	o‘rganishga	bo‘lgan	munosabatini	ijobiy	tomonga	o‘zgartiradi,	ularning	
darsga	 qiziqishi	 va	 ishtirokini	 oshiradi	 hamda	mustaqil	 izlanish	 ko‘nikmalarini	 rivojlantiradi.	An’anaviy	 dars	
jarayoni	bilan	taqqoslaganda,	o‘yinlashgan	dars,	mobil	til	platformasi,	raqamli	sinf	ekotizimi,	virtual	til	labora-
toriyasi,	mikroo‘qitish	texnologiyasi,	moslashuvchan	til	o‘qitish	va	interaktiv	test	yaratgich	kabi	vositalar	darsni	
qiziqarli	va	tushunarli	qilishda	muhim	omil	bo‘lib	xizmat	qildi.

Munozara	jarayonida	aniqlanishicha,	o‘quvchilar	ayniqsa	mobil	til	platformalaridan	mustaqil	foydalanish,	
virtual	 laboratoriyalar	 orqali	 til	 amaliyotini	 rivojlantirish	 hamda	o‘yinlashgan	 topshiriqlar	 yordamida	bilimlarni	
mustahkamlashni	qulay	va	samarali	deb	bilganlar.	Shu	bilan	birga,	interaktiv	test	yaratgichlar	o‘quvchilarning	
o‘zini	baholash	va	darsga	tayyorgarlik	ko‘rish	tizimini	yengillashtirdi.	Mikroo‘qitish	texnologiyasi	esa	murakkab	
mavzularni	 qismlarga	 bo‘lib	 tushuntirish	 orqali	 til	 o‘rganish	 jarayonini	 yengillashtirgan.	 Biroq	 tadqiqot	 davo-
mida	ayrim	muammolar	ham	kuzatildi.	Jumladan,	barcha	o‘quvchilar	uchun	bir	xil	texnik	imkoniyatlar	mavjud	
emasligi,	internet	tezligining	yetarli	emasligi	yoki	ba’zi	platformalarning	texnik	nosozliklari	jarayonga	qiyinchilik	
tug‘dirgan	holatlar	ham	uchradi.	Shu	sababli,	raqamli	vositalardan	foydalanishda	o‘qituvchining	texnik	tayyor-
garligi,	o‘quvchilarga	to‘liq	tushuntirish	va	doimiy	monitoring	muhim	omil	sifatida	ta’kidlandi.

Tadqiqot	natijalariga	asoslanib	quyidagi	xulosalarni	chiqarish	mumkin.	Ingliz	tili	darslarini	interaktiv	tashkil	
etishda	raqamli	vositalarni	kompleks	qo‘llash	o‘quvchilarning	til	bilimlarini	oshirishda	samarali	vosita	hisobla-
nadi.	O‘quvchilar	o‘rtasida	mustaqil	ishlash,	o‘z	bahosini	aniqlash,	onlayn	test	topshirish	va	virtual	laboratori-
yalarda	 til	 amaliyoti	 o‘tkazish	 imkoniyatlari	 ularning	motivatsiyasini	 oshiradi.	Raqamli	 ta’lim	 vositalarini	 joriy	
etishda	o‘qituvchilar	uchun	amaliy	tavsiyalar,	metodik	qo‘llanmalar	va	texnik	ta’lim	kurslarini	tashkil	etish	zarur.	
Internet	 tarmog‘i	 va	 texnik	baza	 imkoniyatlarini	 yanada	kengaytirish	dars	samaradorligini	oshirishda	muhim	
o‘rin	tutadi.

Yakuniy	 xulosa	 sifatida	 aytish	 mumkinki,	 raqamli	 vositalardan	 foydalanish	 bilan	 bog‘liq	 yangi	 metodik	
yondashuvlar	umumiy	o‘rta	ta’lim	maktablarida	ingliz	tili	o‘qitish	sifatini	yangi	bosqichga	olib	chiqadi	va	o‘quv-
chilarning	zamonaviy	talablar	asosida	til	kompetensiyasini	rivojlantiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.06

13.00.07

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

